ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

452. fundur byggðarráðs Húnaþings vestra  haldinn mánudaginn 28. ágúst 2006 kl. 10:00 á skrifstofu sveitarstjóra.

Dagskrá:
1. Tilkynning um Hafnasambandsþings 2006.

2. Bréf Alþjóðlegrar kvikmyndahátíðar í Reykjavík.

3. Innlausn félagslegrar eignaríbúðar.

4. Upplýsingar um kaup á flygli fyrir Tónlistarskóla V-Hún.

5. Fundargerð Heilbrigðisnefndar Norðurlands vestra.

Afgreiðslur:
1. Fram lögð tilkynning um Hafnasambandsþing 2006. Þingið verður haldið á Höfn í Hornafirði 12. og 13. október nk. Sveitarstjóri sæki fundinn.

2. Bréf Alþjóðlegrar kvikmyndahátíðar í Reykjavík lagt fram. Í bréfinu eru sveitarstjórnir á Íslandi hvattar til þess að slökkva á götulýsingu og annarri lýsingu þann 28. september nk. frá kl. 22:00 til 22:30. Byggðarráð samþykkir að taka þátt í atburðinum og felur sveitarstjóra og tæknideild undirbúning framkvæmdarinnar.
3. Borist hefur beiðni um innlausn félagslegrar íbúðar að Fífusundi 19, Hvammstanga. Byggðarráð samþykkir innlausnina og að veita eiganda frest til að skila íbúðinni til 1. desember nk.
4. Fram lagðar upplýsingar um kaup á flygli fyrir Tónlistarskóla V-Hún. Kaupverð flygilsins er kr. 1.499.000- og voru kaupin fjármögnuð með söfnunarfé kr. 377.000-, framlagi sveitarfélags kr. 402.000- og gjöf Egils Gunnlaugssonar kr. 720.000-Byggðarráð færir Agli Gunnlaugssyni þakkir fyrir höfðinglega gjöf.
5. Fram lögð til kynningar fundargerð Heilbrigðisnefndar Norðurlands vestra frá 22. ágúst sl.

Samþykkt að taka á dagskrá:
6. Viðræður við Kristján Jónasson endurskoðanda sveitarfélagsins v/ framkominna tillagna um arðsemiskröfu v/ lagningar hitaveitu í dreifbýli, en sveitarstjórn hafði falið byggðarráði endanlega afgreiðslu tillagnanna. 

Byggðarráð samþykkir að forsendur útreikninga á kostnaði við lagningu hitaveitu í dreifbýli verði 25 ára endurgreiðslutími stofnkostnaðar með 5% arðsemiskröfu. Með arðsemiskröfu er átt við kostnað við fjármögnun á útlögðum kostnaði við lagningu veitunnar með 5% vöxtum til 25 ára. Heimæðagjöld skv. framangreindu verða þó aldrei lægri fjárhæð en gildandi gjaldskrá segir til um.
Byggðarráð samþykkir að fela tæknideild að gera tillögu um útreikning heimæðagjalda skv. síðustu málsgrein 6. gr. gjaldskrár Hitaveitu Húnaþings vestra.
Fundargerð upplesin og samþykkt.

Fundi slitið kl. 12:40.
Guðný Helga Björnsdóttir(sign.),

Skúli Þórðarson(sign.),
Elín R. Líndal(sign.),



Ágúst Jakobsson(sign.),

Stefán Böðvarsson(sign.).

